Образец бр. 2

Иницијална проценка на влијание на регулативата

Чекор 1: Опис на проблемите, целите што ќе се остварат со нивно решавање и можните опции за решавање на проблемите

1. Опис на проблемите 
Законот за Академијата за судии и јавни обвинители е донесен во јули 2010 година, а започна да се применува четири месеци по неговото влегување во сила.

Уставниот суд на Република Македонија со Одлука број 183/2010-0-1 од 04.05.2011 година укина дел од одредбите од член 53 и член 62 став 7 од Законот за Академијата за судии и јавни обвинители („Службен весник на Република Македонија“ број 88/2010).


Имено, станува збор за одредби со кои се регулира правото на надоместок на членовите на Комисијата за приемен испит и Комисијата за завршен испит.

Членот 53 од Законот предвидува дека членовите на Комисијата за приемен испит имаат право на надоместок во висина определена со актите на Академијата и прописите за извршување на Буџетот на Република Македонија, а член 62 став 7 пропишува дека членовите на Комисијата за завршен испит во почетната обука имаат право на надоместок  во  висина  определен  со  општите  акти  на  Академијата  и  прописите  за извршување на Буџетот на Република Македонија. 


Судот нашол дека не е спорно дека на членовите на комисиите им следува надоместок, но спорно е прашањето врз основа на кои критериуми и параметри ќе се определи висината на надоместокот со оглед дека законот не содржи одредби кои ги определуваат таквите критериуми.

 
Имајќи предвид дека согласно член 37 став 1 од Законот, средствата за работа на Академијата се обезбедуваат од Буџетот на Република Македонија преку буџетот на „Судската власт“, односно државата е таа која ги обезбедува овие финансиски средства, Судот смета дека спротивно на Уставот на Република Македонија, со законот и се дава на Академијата овластување да ја утврдува висината на надоместокот без притоа законот да содржи параметри, критериуми и рамка за утврдување на висината.


Со оглед на ваквата одлука на Уставниот суд, престанаа да важат и одредбите на Правилникот за утврдување на надоместоци на членовите на Управниот одбор, Програмскиот совет, Комисијата за приемен испит и Комисијата за завршен испит, предавачите и слушателите на почетната обука и кандидатите за судии и јавни обвинители бр. 02-217/3 од 5.4.2011 година во делот кој се однесува на утврдувањето на висината на надоместокот на членовите на Комисијата за приемен испит и Комисијата за завршен испит.

За таа цел, а со оглед дека во текот на месец декември 2011 година ќе треба да се спроведе завршниот испит за четвртата генерација на слушатели на почетна обука, а се предвидува и спроведување на приемен испит за нова петта генерација на слушатели на почетна обука, потребно е да се направат измени и дополнувања заради уредување на наведената материја. 

2. Опис на целите што се планираат да се постигнат со решавање на проблемите  

Со предложеното законско решение се врши пополнување на настанатата правна празнина настаната со одлуката на Уставниот суд и се дефинираат критериуми за одредување за надоместок за исплата на комисиите.
3. Идентификација на можни решенија (опции)


Донесување на ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА АКАДЕМИЈАТА ЗА СУДИИ И ЈАВНИ ОБВИНИТЕЛИ
Чекор 2: Идентификација на трошоци, придобивки и влијанија 

Предложено решение (опција): 


Донесување на ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА АКАДЕМИЈАТА ЗА СУДИИ И ЈАВНИ ОБВИНИТЕЛИ


Опис: 


Со предлогот се врши пополнување на настанатата правна празнина настаната со одлуката на Уставниот суд и се дефинираат критериуми за одредување за надоместок за исплата на комисиите.

1. Трошоци 
· Надоместоци на претседателот и членовите на Комисијата за примен испит и Комисијата за завршен испит

Применувајќи ги одредбите на Законот за Академијата за обука на судии и јавни обвинители („Службен весник на Република Македонија број 13/2006) и подзаконските акти донесени врз основа на истиот, висината на надоместокот на Претседателот на Комисијата за квалификација и прием на кандидати на Академијата за судии и јавни обвинители и Претседателот на Комисијата за завршен испит на Академијата за судии и јавни обвинители се определуваше во нето износ од 100% од просечната исплатена месечна нето плата по вработен во Република Македонија за месецот во кој е одржан приемниот односно завршниот испит.

Висината на надоместокот за членовите на Комисијата за квалификација и прием на кандидати на Академијата за обука на судии и јавни обвинители (вкупно 6 члена) и Комисијата за завршен испит на Академијата за судии и јавни обвинители (вкупно 6 члена) се определуваше во нето износ од 70% од просечната исплатена месечна нето плата по вработен во Република Македонија за месецот во кој е одржан приемниот односно завршниот испит.

Согласно Законот за Академија за судии и јавни обвинители („Службен весник на Република Македонија“ број 88/2010), Комисијата за приемен испит и Комисијата за завршен испит бројат по 9 члена (претседател и 8 членови).

По направена пресметка согласно критериумите кои се предлагаат со предлогот за изменување и дополнување на Законот за Академија за судии и јавни обвинители за вкупно 18 членови на двете комисии вклучувајќи ги во таа бројка и двајцата претседатели на комисиите, утврдено е дека за воведување на овие измени и дополнувања во законот потребни се вкупно 320.000,00 денари за спроведување на приемен и завршен испит во текот на една година.

· Патни трошоци на учесниците на континуирана обука

Согласно член 46 од Законот за Академијата за обука на судии и јавни обвинители („Службен весник на Република Македонија број 13/2006), Академијата имаше обврска за надомест на патни трошоци на учесниците во постојано стручно усовршување настанати за време на усовршувањето, кога програмите се спроведуваат надвор од нивното работно место. За овие трошоци се исплаќаше надомест во висина на повратен автобуски билет од работното местото  до местото на одржување на настанот. 

Надомест на патните трошоци им следуваше и на едукаторите од почетна обука и едукаторите во постојано стручно усовршување.

Со оглед дека новиот Закон за Академија за судии и јавни обвинители („Службен весник на Република Македонија“ број 88/2010) не предвидува право на надомест на патни трошоци на учесниците во континуираната обука, направена е анализа со цел да се утврди приближниот износ на финансиски средства потребен за покривање на патните трошоци на учесниците. Притоа земен е просек од две години во текот на кои биле исплаќани патни трошоци.

Во таа смисла, со усвојувањето на предложената измена со додавање на членот 68-а, Академијата би имала потреба од вкупно 1.500.000,00 денари за исплата на патните трошоци во текот на една година. Во оваа пресметка не се земени во предвид дневните трошоци бидејки согласно одлуката на Владата на Република Македонија овие трошоци не се исплаќаат.

Вкупните финансиски трошоци од имплементација на Законот за изменување и дополнување на Законот за Академија за судии и јавни обвинители доколку предлогот биде усвоен би изнесувале 1.820.000,00 денари во текот на една година.

- Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите. 

Не
-Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците. 

да
Да, предлог законот предизвикува фискални импликации кои се детално образлозени во образецот за проценка на фискалните импликации. 
да
-Предлог законот не предизвикува иницијални трошоци за други државни органи.


не
-Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците. 

да
Предлог законот не предизвикува континуирани трошоци за министерствата и другите органи на државната управа.

не

- Дали опцијата ќе предизвика иницијални трошоци за правните или физичките лица? Ако да, образложи ги трошоците. 


Не
 - Дали опцијата ќе предизвика оперативни трошоци за правните или физичките лица. Ако да, образложи ги трошоците. 


Не

2. Придобивки 
- Опис и опсег на финансиските придобивки за засегнатите страни
- Други нефинансиски придобивки за засегнати страни 

 3. Ризици и претпоставки 
	Тип на влијание проценето во проценка на влијание на регулативата
	
	Анализи

приложени во прилог

	Влијание врз националната конкурентност
	ДА / НЕ
	ДА / НЕ

	Влијание врз социјално исклучените и ранливи групи
	ДА / НЕ
	ДА / НЕ

	Влијание и ефекти на регулативата врз родовите аспекти и еднаквоста
	ДА / НЕ
	ДА / НЕ

	Влијание врз животната средина
	ДА / НЕ
	ДА / НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	ДА / НЕ
	ДА / НЕ

	Влијание врз правата на граѓаните 
	ДА / НЕ
	ДА / НЕ

	Дали предложените решенија вклучуваат значителни тешкотии за усогласување
	ДА / НЕ
	ДА / НЕ


Чекор 3: Консултации 

Предлог-законот е усогласен со Министерството за финансии и Секретаријатот за законодавство. 

Резиме на иницијалната 
проценка на влијание на регулативата
1. Краток осврт на преферираното решение/опција: 
Предлогот на законот за изменување на Законот за Академијата за судии и јавни обвинители содржи 4 члена.


Со членот 1 од предлогот се изменува членот 53 каде што се предвидува дека претседателот и членовите на Комисијата за приемен испит имаат право на надоместок. Во овоаа одредба се предвидува дека висината на надоместокот со посебен акт ја утврдува Управниот одбор на Академијата. При утврдување на надоместокот се земаат предвид следниве критериуми: бројот на пријавените кандидати, времетраењето на приемниот испит, сложеноста на активностите на подготовка и спроведување на приемниот испит, како и присуството на седници на Комисијата

Со членот 2 од предлогот се менува ставот 7 од члено 62 и се предвидува дека претседателот и членовите на Комисијата за завршен испит имаат право на надоместок. Висината на надоместокот со посебен акт ја утврдува Управниот одбор на Академијата. При утврдувањето на висината на надоместокот, се земаат предвид следниве критериуми: бројот на кандидатите кои го полагаат завршниот испит, времетраењето на завршниот испит, сложеноста на активностите на подготовка и спроведување на завршниот испит, како и присуството на седници на Комисијата

Во членот 3  е уредена материјата за надоместок за надоместок на патни трошоци за учесниците на континуирана обука, чија висина ја определува Управниот одбор на Академијата со посебен акт имајќи ги предвид реалните трошоци за превоз од работното место до местото на одржување на обуката.
Со членот 4 се уредува материјата за влегување во сила на овој закон и неговата примена. 

2. Имиња и презимиња на лицата одговорни за подготовка на иницијалната проценка на влијанието на регулативата и предлог законот: 
Никола Прокопенко, раководител на одделение
3. Повереници на Владата на Република Македонија кои ќе бидат вклучени во презентирање на предлог законот во Собранието на Република Македонија: 
-Blerim Bexheti , министер за правда

- Билјана Бришкоска-Бошковски, заменик министер за правда.

     За повереници се определуваат:

      
 -Диме Спасов, државен секретар

Изјава од министерот

за иницијалната проценка на влијание на регулативата

Изјавувам дека предложениот материјал за иницијална проценка на влијанието на регулативата/ предлог законот
	1.1
	Нема  влијание
	врз Буџетот на Република Македонија во висина поголема од 600.000.000 денари.

	2.
	Нема  влијание
	врз усогласеноста со законодавството на Европска Унија

	3.
	Нема

влијание
	врз постапките или работењето на јавната администрација/врз судството при работа со странки (правни и физички лица) или задолжување на странките од јавната администрација со дополнителен административен товар. 

	4.
	Нема влијание
	врз економијата и врз обемот на државна помош

	5.)
	Нема влијание
	врз животната средина.

	6.)
	Нема влијание
	врз социјалната положба на граѓаните.


	7.
	Направено е претходно објавување на текстот на предлогот за донесување на закон во Единствениот електронски регистар на прописи и јавно се спроведени консултации со заинтересирани страни. 

Датум на објавување:

Вклучени организации и претставници: претставници од Академијата за судии и јавни обвинители
Свое мислење дадоа следниве организации:  Министерство за финансии, Секретаријат за законодавство

	ДА / НЕ


	8.
	Сите забелешки и предлози од заинтересираните страни се земени во предвид.
	ДА/НЕ

	9.
	Предлогот за донесување на закон е лекториран.


	ДА/НЕ

	10.
	Спроведени се меѓуресорски консултации. 


	ДА/НЕ

	11.
	Дали предлог законот предвидува управна постапка?


	ДА/НЕ

	12.
	Доколку предлогот за донесување на закон предвидува управна постапка, дали може да се вгради начелото “молчењето значи одобрување”?
	ДА/НЕ


Изјава од министерот

Јас, Blerim Bexheti, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 

Потпис на министерот:

.....................................................................


Датум:             

PAGE  
1

